
Beste zortzi hitzordu izango dira euskaraz eta gaztelaniaz otsailaren 12tik apirilaren 9ra   

ARKABIAk ‘Bihotza, Arabako bizitza inoiz ikusi ez duzun bezala' dokumentalaren emanaldi gehiago programatu ditu, izan duen publiko arrakasta ikusita 

• Vital Fundazioak eta Kutxabankek ekoiztutako ikus-entzunezkoak Lurraldeko biodibertsitatea erakusten du, eta oso-osorik Araban grabatu da, azken hiru urteetan

• Sarrera doan da eta aforoa bete arte izango da sartzeko aukera, eta aldez aurretik erreserba daiteke lekua www.arkabia.eus webgunean 
 
Vitoria-Gasteiz, 2026ko urtarrilak 21.- 3.000 pertsona baino gehiagok ‘Bihotza, Arabako bizitza inoiz ikusi ez duzun bezala' ikusi dute abenduan eta urtarrilean ARKABIAn programatutako emanaldietan. ARKABIA Vital Fundazioaren kulturgune berria da, eta Posta kalearen 13-15ean dago. Publikoaren harrera ona izan dela ikusita, erakundeak zortzi emanaldi gehiago aurreikusi ditu otsailaren 12tik apirilaren 9ra, lau gaztelaniaz eta lau euskaraz. Sarrera doan da eta aforoa bete arte izango da sartzeko aukera, eta aldez aurretik erreserba daiteke lekua www.arkabia.eus webgunean.      

Dokumentala Vital Fundazioak eta Kutxabankek ekoitzi dute, eta profesional talde zabal batek grabatu zuen oso-osorik Araban, 3 urtez. 45 minututan zehar eta 15 pilula laburren bidez, gure Lurraldearen ingurumen aberastasun izugarria erakusten du zintak; izan ere, iberiar penintsulako biodibertsitate indize handiena du eta Europako altuenetakoa.

Emanaldi gehiago 
OTSAILA
Otsailak 12 - 19:00 - euskaraz
Otsailak 18 - 12:00 – gaztelaniaz 

MARTXOA
Martxoak 1 - 12:00 – euskaraz
19:00 – gaztelaniaz 
Martxoak 9   - 12:00 – gaztelaniaz 
Martxoak 18 - 12:00 – euskaraz 
  19:00 – gaztelaniaz

APIRILA 
Apirilak 9 - 19:00 – euskaraz

Jasangarritasuna eta Lurraldearen ondare naturala, ikuspegi partekatua    
Araba biodibertsitatearen harribitxia da. 3.000 km2 eskasetan, Lurraldeak askotariko paisaiez osatutako bilduma zabala oparitzen du, inguruko flora eta fauna espezieen dibertsitate ugaria hartzen baitu barnean. 
Ikuspegi horrekin bat datoz ‘Bihotza' lana bultzatu duten erakunde biak, Vital Fundazioa eta Kutxabank. Euskal finantza erakundeak iraunkortasunaren aldeko apustu argia egiten du bere negozio jarduera osoan, hazkunde jasangarrian oinarritutako ekonomiarako trantsizio prozesuaren motorra izateko. Kutxabank Eraginen bidez, arlo jasangarrian mahiz sozialean bideratzen du bere jarduera bankuak, eta hainbat arlotan eragina duten proiektuak bultzatzen ditu, hala nola ingurunearen garapen sozialean, ingurumenaren zaintzan, finantzaketa jasangarrian, finantza kulturan eta hustutako lurraldeetan.

